
	యని రజతాద్రికిం జని నగాత్మజతోఁ జదరంగ మాడు రు
	ధ్రుని గని మ్రొక్కి కుండలివరుం డటు నిల్చిన నాదరంబున్.105


గీ. అంబికయును నితం డెవ్వఁ డనుచు నడిగి, యధిపుఁ డశ్వతరుండు గాడా యటన్న


	నీతఁడా యశ్వతరుఁడు సంగీతవిద్య, దొడ్డవాఁడఁట యనిన రుద్రుండు చెలఁగి.
106


క. వెనుకం బురుహూతు దెసం, దనతంబురవలన గెలిచె నానాగతుల


	న్మనతుంబురు నీ వెన్నడు, విన వంబురుహాక్షి నేఁడు విను మని పలుకన్.
107


గీ. మంచిది సగటుపై నిదె మంత్రికావ, లున్న దీచదరంగ మిట్లుండనిమ్ము


	వెనుక నాడుదమని సతి వనజనయన, యభిముఖంబుగఁ గూర్చున్న యవసరమున.
108


గీ. ఔర నారాక ఫలియించె నంచు నెంచి, యచటఁ కూర్చుండి యయ్యురగాధినేత


	గవిసెన సడల్చి తంబుర కలికిపైఁడి, బిరడలు బిగించి శ్రుతులెల్ల సరిగఁ గూర్చి.
109


క. రాకాశశాంకవదన ప, రాకా యిటు నీదు మ్రోల రహి గనిపింపన్


	నాకుఁ దరమౌనె యైనం, గాకుండిన నీకు ముద్దు గద యని యంతన్.
110


సీ. శ్రుతి తోడఁగూడి మెచ్చులు రా నిజంబుగ సంచునందగ నాలపించు సొంపు


	గడియయైనను గుక్కవిడునక హొయలుగా నవగడంబుగఁ దానమనెడు నేర్పు
	పరరాగముల వింత సొరనీక వ్యాప్తిమై మించు గారాగంబుఁ బెంచు వింత
	తాళంబు తప్పక తనువు గదల్పక బాగుమీర పదంబు బాడుచారి
	ఎడనెడఁ బరాకు వినుడను హెచ్చరింపు, మీరు మెచ్చిన యీవిద్య మీ రొసంగు
	నట్టిదని గర్వపరిహార మలర నతఁడు, గాణ వవుదనశుద్ధమార్గము నటించి.
111


గీ. గోఁటి వాద్యంబు కిన్నరమీటు బడ్డి, వాద్యము రబాబు వగలు సర్వంబు మెరయ


	దురుసుగతి జూపఁ బార్వతీతరుణి మెచ్చి, జారు సరిగంచుపయ్యంటఁ జక్కఁజేర్చి.
112


ఉ. ఎక్కడి నారదుండు మఱి యెక్కడి తుంబురుఁ డోగిరీశ యే


	దిక్కున నైన నీవిధము తేటపడం గనుఁగొంట లెద యే
	పెక్కున తప్పునంచుఁ గనిపెట్టుక యుండితి మెందుఁ గాన మ
	మ్మక్క శబాసు మేలు హవుదంచు ఫణీశ్వరుఁ జూచి యింపునన్.
113


క. వర మడుగు మనిన గంగా, సరసిజముఃఖ యీసుతోడి జంకెనచూపుల్


	బొలసిన మొగంబుఁ ద్రిప్పెఁ, గిరిజకు డెందమున వింత కినుక జనింపన్.
114


ఉ. అమ్మక చెల్ల యెన్ని వగ లద్దిరనానాయకుఁ డొద్ద నుండఁగా


	నెమ్మెలు గాక యేను వర మిచ్చెద నంటి విదేటిమాట దో
	సమ్ము సుమీ వధూటులకు జవ్వని నాథు ననుజ్ఞ లేక యే

		 ఈ పేజీలో చివరి మార్పు 27 ఆగస్టు 2021న 10:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

